
வனதேவியின் மைந்தர்கள்







கூவிடுவாய் - பூங்குயிலே... 

கூவிடுவாய் - கூவிடுவாய் 

தேன்சுனையில் திளைத்தனையோ, 

தீயின் வெம்மை சகித்தனையோ! 

வானுலகின் இனிமையெல்லாம் 

வாரி வாரிப் பருகினையோ?


கூவிடுவாய்... பூங்குயிலே! 

கூவிடுவாய்! 

அன்புக்கடல் கடைந்து வந்த 

அமுதம் நிரப்பி வந்தனையோ? 

என்புருகும் சோகமெல்லாம் 

இழைத்து ஒலி நீட்டுவையோ?





எங்கோ ஒர் உலகுக்கு அந்தச் சோகம் அவளைக் கொண்டு செல்கிறது. கண்களை மெள்ள விரித்துப் பார்க்கிறாள். யார் யாழிசைத்துப் பாடுகிறார்கள்?

யாருமில்லை. திரைச்சீலைகள் வெளி உலகை மறைக்கும் வண்ணம் இழுத்து விடப்பட்டிருக்கின்றன...

அவள் கண்களை உள்ளங்கைகளால் ஒத்திக் கொண்டு மீண்டு பார்க்கிறாள். கட்டிலைச் சுற்றிய திரைச்சீலைகளை ஒதுக்குகிறாள்.

மாடத்தில் ஒர் அகல் விளக்கு எரிகிறது. 

அவள் அருந்திய கனிச்சாறு கீழே சிந்திய இடத்தில் எறும்புகள் தெரிகின்றன.

சிறை மீட்டு மகாராணியாகக் கொண்டு வந்து இங்கே சிறைப்படுத்திவிட்டார் போன்று மனம் ஏன் பேதலிக்கிறது?

இவளுக்கு இப்போது என்ன குறை? மன்னரின் மீது இவளுக்கு அவநம்பிக்கையா? ஏதோ ஒர் உண்மை சிக்கென்று பிடிபட எட்டாமல் வழுவிப் போவதுபோல் தோன்றுகிறது.














[image: ]

[image: ]

"https://ta.wikisource.org/w/index.php?title=பக்கம்:வனதேவியின்_மைந்தர்கள்.pdf/42&oldid=1231946" இலிருந்து மீள்விக்கப்பட்டது


				
			

			
			

		
		
		  
  	
  		 
 
  		
  				Last edited on 29 நவம்பர் 2020, at 08:48
  		
  		 
 
  	

  
	
			
			
	    Languages

	    
	        

	        

	        This page is not available in other languages.

	    
	
	[image: விக்கிமூலம்]



				 இப்பக்கம் கடைசியாக 29 நவம்பர் 2020, 08:48 மணிக்குத் தொகுக்கப்பட்டது.
	வேறுவகையாகக் குறிப்பிடப்பட்டிருந்தாலன்றி இவ்வுள்ளடக்கம் CC BY-SA 4.0 இல் கீழ் கிடைக்கும்.



				அந்தரங்கக் கொள்கை
	விக்கிமூலம் ஐப் பற்றி
	பொறுப்புத் துறப்புகள்
	Code of Conduct
	ஆக்குநர்கள்
	புள்ளிவிவரங்கள்
	நினைவிக் கூற்று
	பயன்பாட்டு விதிகள்
	கணினி



			

		
			








